
Zyra për Informim – raporti i punës për periudhën janar-shtator 2019  
Zyra për Informim Publik (ZIP) për nëntë muajt të vitit 2019 ka realizuar një punë mjaftë voluminoze, gjithnjë në avancimin e transparencës dhe hapjes ndaj publikut.

Gjatë këtij nëntë-mujori, ZIP ka komunikuar me qytetarët përmes formave të ndryshme në më shumë se 550 raste, ku përfshihen komunikatat për media, ftesat për aktivitete publike, njoftime, etj., të cilat janë publikuar në afat rekord dhe në mënyrë profesionale në ueb faqen zyrtare të Komunës dhe në faqen tjetër në rrjetin social Facebook. (mesatarisht afro 2 komunikata për media për ditë pune).

Ndërkaq, duhet theksuar se Zyra për Informim ka vendosur një standard të ri në Republikën e Kosovës me organizimin e konferencave të rregullta për media, të ekzekutivit, ku drejtorët komunalë dhe kryesuesit e komisioneve të aksionarëve të ndërmarrjeve publike, kanë prezantuar punën e tyre.  

Në aspektin e Qasjes në Dokumente Publike, Zyra për Informim ka pranuar dhe procesuar  31 kërkesa nga organizata të ndryshme, shoqëria civile, partitë politike, mediat e qytetarët. Nga 31 kërkesa, 29 u janë kthyer përgjigje sipas afatit ligjor, derisa dy kërkesa në proces.  

Një punë tejet të rëndësishme për avancimin e transparencës së Komunës së Gjilanit, Zyra për Informim e ka bërë në publikimin në web faqe të të gjitha akteve komunale në gjuhët zyrtare, sikurse edhe vendimet, procesverbalet, njoftimet e konkurset. 

Po ashtu, edhe gjatës kësaj periudhe, Zyra për Informim ka implementuar projektin shumë të rëndësishëm për avancimin e transparencës, “Livestream”, ku të gjitha seancat e Kuvendit Komunal të Gjilanit janë transmetuar drejtpërdrejt në kanalin zyrtar të Komunës në Youtube, sikurse që janë transmetuar edhe në radion lokale.  

Bashkëpunimi i mirë i Zyrës për Informim Publik të Komunës së Gjilanit me mediat, ka bërë që të gjitha aktivitetet e ekzekutivit dhe legjislativit të mbulohen në mënyrën më të mirë, edhe atë në portale, gazeta, televizione dhe radio lokale e nacionale.

E theksojmë faktin se e gjithë kjo punë e zyrës sonë është bërë me mbështetjen e fuqishme të kryetarit Haziri, i cili na i ka lënë duart e lira për të punuar ashtu siç dimë dhe mundemi në mënyrën më profesionale të mundshme. 
Objektivat
Zyra për Informim vazhdon të ketë komunikim të përditshëm me publikun, qoftë përmes mediave apo edhe rrjeteve sociale, derisa në mbështetje të programit të USAID “Komunat Transparente dhe Llogaridhënëse”, së shpejti do ta përfundojmë Strategjinë e Komunikimit të Brendshëm dhe të Jashtëm, që është tepër e rëndësishme avancimin edhe më shumë të transparencës në komunën tonë. ​

